
Cyfarchiad gan Marion Simkin

Llywydd Pwyllgor y Chwiorydd

Pleser o’'r mwya yw cael cyflwyno rhifyn newydd o’r Bwletin Cenhadol sydd
yn cynnwys llawer am hanes a gwaith merched ac rwyf yn siwr y cewch
lawer o fwynhad wrth ddarllen y gwahanol erthyglau. Wrth ysgrifennu y
pwt yma rwyf yn galler edrych allan drwy’r ffenest a gweld y perthi yn glasu
a’r coed ceirios yn eu llawn blodau ac mae hyn yn wir yn codi calon ar ol
gaeaf hir a gwlyb, ac rydym yn galler rhyfeddu at y tymhorau yn dod yn eu
pryd, a gweld llaw Duw yn dal i gynnal Ei gread.

Diolchwn hefyd i Sarah, Carys ac Eirian am drefnu yr astudiaethau Beiblaidd
ar ein cyfer dros zoom yn ystod y gaeaf, a hefyd y rhai fydd yn dilyn ymlaen
hyd yr haf. Rwy’n siwr eich bod chwi fel finne yn edrych ymlaen ar yr haf
a’u holl brysurdeb. Edrychwn ymlaen yn fawr at Ddathliadau Cenhadol yn
y phedair rhanbarth o Gymru; cyfle i ddod ynghyd i foli Duw, ac i fwynhau
siaradwyr ysbrydoledig, a diolch i'r merched sydd wedi bod yn trefnu a
pharatoi y Dathliadau.

Bydd y Thema newydd yn cael ei chyhoeddi yn y Dathliadau, sef ‘Myfiywy
ffordd a’r gwirionedd a’r bywyd. Nid yw neb yn dyfod at y Tad ond trwof Fi’
a diolch yn fawr i’'r swyddogion am eu holl waith yn paratoi y llyfr Thema a
fydd yn siwr, yn ddefnyddiol iawn yn ystod y flwyddyn sydd i ddod.

Gofynnwn am fendith Duw ar yr holl paratoi, ac ar holl weithgareddau sydd
yn mynd ymlaen yn ein Eglwysi a’n ardaloedd fel y byddwn yn dwyn clod i
Dduw bob amser.

Ynystod Encil pwyllgory Chwiorydd bui niddarllen llythyr o ymddiswyddiad
gan Mrs Christine Hodgins, Llywydd Pwyllgor y Chwiorydd, oherwydd
salwch disymwth eigwr lain. Dymunwn ddiolchiChristine am eigwasanaeth
ddiflino fel llywydd. Mae hi wedi bod yn gefn mawr i ni fel swyddogion
ac yn enwedig yn ystod cyfnod Covid, yn rhoi cefnogaeth ac anogaeth
wrth i ni weithio o adre a cyfarfod dros zoom. Mae ei brwdfrydedd dros y
gwaith wedi ei werthfawrogi a gwyddom ymhen amser bydd hi'n parhau i
hyrwyddo gwaith y Chwiorydd yn lleol. Gweddiwn i’r Arglwydd fod yn agos
atyn nhw a’r teulu ar yr adeg hyn. Diolch Christine.

Rydym yn ffodus iawn bod ein Is-lywydd Mrs Marion Simkin wedi sefyll i
mewn yn gynt na’r disgwyl. Gwnawn ein gorau i gefnogi a gweddio dros
Marion yn ystod ei thymor newydd. Pob bendith i chi Marion.

Casgliadau arbennig

Sasiynau 2023

SASIWN SAESNEG | SASIWN GYMRAEG | SASIWN SAESNEG | SASIWN GYMRAEG
Y DE Y GOGLEDD Y GOGLEDD Y DE
£3,000 £12,000 £1,400 £7,397.82
£23,797.82
(+ £3,688)
Cyfraniadau o’r cyfanswm uchod - wedi rhannu rhwng Cartref a Rhyngwladol:
Cartref
Swyddfa'r Chwiorydd yn y Bala 2,500.00
Cyhoeddiadau 3,500.00
Catrin Hampton — prosiect cenhadol newydd 1,000.00
Capel Waengoleugoed — gofal dydd 1,000.00
Chloe Powell-Davies — therapydd cerdd 500.00
Capel Gloddaeth, Llandudno — offer ar gyfer Clwb 4G 2,000.00
Henad’th Mid Wales & Border — griwp Ny Ako o Madagascar 2,000.00
Christian Hope Uganda — prynu dillad ysgol 1,200.00
£13,700.00
Gweddill 0 £42.91 i'r Gronfa Argyfwng
Rhyngwladol
Ysbyty Tebellong, Lesotho HIV/TB 3,000.00
Reaching Romania 2,000.00
K Ward, Ysbyty Synod 3,250.00
EPJM Singapore 1,000.00
Way of Hope, Hungary 1,500.00
£10,750.00
Gweddill 0 £2,992.91 i’r Gronfa Argyfwng

Anfonwyd rhodd o £3,000 at Apél Manipur
gan ddefnyddio’r arian o’r Gronfa Argyfwng

Encil Pwyllgor y Chwiorydd

Eirlys Morgan a Sarah Morris

Eleni, cafodd Encil Pwyllgor y Chwiorydd ei gynnal yn Llety Parc,
Aberystwyth o dan arweiniad Sian Wyn Rees, pennaeth Cymdeithas y
Beibl yng Nghymru. Ei thestun ar gyfer yr astudiaeth yn y bore oedd ‘Myfi
yw’r Ffordd, y Gwirionedd a’r Bywyd’ sef thema y Chwiorydd am 2024/5
a chafwyd cyflwyniad ysbrydoledig ganddi. Cawsom ein harwain drwy
loan pennod 14 i weld bod lesu yn cysuro ei ddisgyblion trwy egluro
mae ef yw’r ffordd at y Tad, a bod y gwirionedd a’r bywyd tragwyddol
i’'w gael trwyddo ef. Cawsom ein herio i ystyried sut mae geiriau lesu’n
berthnasol i ni fel unigolion ac eglwysi, a sut mae dysgeidiaeth lesu yn
cynnig gobaith i’'n cymunedau.

Yn sesiwn y prynhawn cawsom glywed am waith Cymdeithas y Beibl
yng Nghymru a thu hwnt. Pan oedd Sian yn 17 oed, gofynnodd i’w thad
pam oedd effaith y diwygiadau heb barha’n hwy? Ei ateb oedd bod
pobl angen dod i ffydd bersonol yn yr Arglwydd lesu Grist a bod hyn yn
cael ei ddilyn gan angen i ddarllen y Beibl. Arweiniodd y sgwrs yma at
faich ar galon Sian i geisio cael pobl i ddarllen y Beibl, baich sydd wedi
parhau tan heddiw, ac sydd nawr yn cael ei wireddu drwy ei gwaith gyda
Chymdeithas y Beibl.

Soniodd Sian am ail lansio Byd Mary Jones, fel Canolfan Pererin Mary
Jones, a’'r dymuniad i greu canolfan a fydd yn denu ymwelwyr o’r newydd
nid yn unig i glywed am hanes rhyfeddol y ferch gyffredin yma o Gymru
ond hefyd i ddarganfod perthnasedd y Beibl i bobl o bob oed a chefndir
heddiw.

Canolfan Pererin
Mary Jones
Pilgrim Centre

9%

Mae’r baich i ddarganfod ffyrdd creadigol i gyflwyno’r Beibl heddiw yn
treiddio holl waith y Gymdeithas. Eleni mae hyn wedi cynnwys rhannu
copiau o Efengyl Luc gydag Aelodau’r Senedd yn ystod y Brecwast
Gweddi flynyddol; cyhoeddi llyfrynnau i blant oed ysgol gynradd adeg y
Nadolig a’r Pasg; creu fersiwn o Gwrs y Beibl ar gyfer carcharorion a chreu
deunydd newydd sbon ar gyfer timau Agor y Llyfr. Adnodd cyffrous arall
sydd ar y gweill yw cyfres o Youtube shorts (ffilmiau sy’n para munud yn
unig). Bydd y gyfres yn ceisio ateb cwestiynau am y Beibl, fel, ‘Beth sydd
yny Beibl?’ ‘Sut allai ddechrau darllen y Beibl?’ ‘Pwy yw lesu?’ a gwneud
hynny mewn ffordd hawdd a deniadol.

Mae Cymdeithas y Beibl yn cefnogi Cymdeithasau mewn sawl gwlad,
gan gynnwys Syria a Thwrci, ble mae staff y Gymdeithas yn ceisio
cynorthwyo’r trigolion sy’n galaru ac yn ceisio ail-adeiladu eu bywydau
ar 6l rhyfel a daeargrynfeydd.

Cawsom wylio ffilm am Anatoliy Raychynets, arweinydd Cymdeithas y
Beibl yn Wcrain, wrth iddo baratoi i fynd a llond lori o Feiblau a chymorth
dyngarol i ardaloedd sydd wedi cael eu heffeithio’n drwm gan y rhyfel.
Eglurodd Sian fod Cymdeithas y Beibl wedi anfon miliwn o gopiau o’r
Beibl i Wcrain - mae’r rhain wedi cael eu dosbarthu a mae nhw wedi
gofyn am fwy! Erbyn hyn mae tua 71% o boblogaeth Wcrain yn cyfrif
eu hunain yn Gristnogion. Roedd geiriau Anatoliy mor bwerus ‘Our God
is still at work in the darkness.” Dyma eiriau i ysgogi bob un ohonom-
rydym mor ddiolchgar i’r Arglwydd ei fod ar waith yn ein byd heddiw,
ond dyhead ein calonnau yw i weld mwy yn dod i adnabod lesu fel y
ffordd, y gwirionedd a’r bywyd.

Codi Llen ar ferched yn y Beibl

Aled Davies

Lansio cyfrol newydd o fyfyrdodau ar ferched yn y Beibl

Cynhaliwyd noson yn y Tabernacl
Caerdydd yn ddiweddar i lansio 7

cyfrol Codi’r Llen, sy’n addasiad o CODI R ]_I_EN
gyfrol Saesneg Unveiled gan Clare Merched yr Hen Destament a'u dewisiadau
Hayns. Dyma gyfrol sy’n lyfr rhodd
arbennig, yn ein cyflwyno i hanesion
40 o wragedd yn yr Hen Destament,
gyda 40 portread celf o bob un
merch. Braf oedd cael cwmni cynifer
yn y Tabernacl, er mwyn rhannu rhai
o’r myfyrdodau am rai o ferched
cudd y Beibl. Mae rhai o ferched yr
ysgrythurau Hebraeg yn adnabyddus,
ond prin fod llawer o’r lleill yn cael eu
cofio. Hyd yn oed pan maent, nid ydym
yn oedi’'n ddigon hir i feddwl beth
y gallwn ei ddysgu ganddynt. Mae
Codi’r Llen, sydd wedi’i ysgrifennu
gyda didwylledd a hiwmor ac wedi’i
ddarlunio gan waith celf trawiadol, yn archwilio storiau 40 o ferched a oedd
yn rhan o naratif y Beibl yng nghyfnod yr Hen Destament. Gorffennir pob
myfyrdod drwy ei gymhwyso’n fyr i fywyd bob dydd, arweiniad i’'w ystyried
ymbhellach a gweddi. Mae’r gyfrol bellach ar gael yn y siopau am £13.99 neu
ar lein o www.gwales.com

Mae awdur y gyfrol wreiddiol, Clare Hayns yn Gaplan Coleg yn Eglwys Crist,
Rhydychen, ai mab Micah yw darlunydd y llyfr hwn. Meddai Clare: ‘Daeth y
llyfr hwn i fod oherwydd anwybodaeth. Ychydig flynyddoedd yn 6l, roeddwn
mewn siop yn trefnu i gael fframio lluniau pan wnaeth y perchennog, o weld
fy ngholer wen, y gosodiad sy’n gwneud i arweinwyr eglwysig grynu: ‘Fe
fyddwch yn gwybod yr ateb i hyn gan eich bod yn ficer” Y cwestiwn a ofynnodd
oedd, ‘Miriam yw enw cariad fy mab, ac rwy’n gwybod ei bod yn y Beibl —ond
pwy oedd hi?’ Roedd yn gwestiwn da, ond roeddwn yn petruso. Gwyddwn
fod a wnelo hi rywbeth a Moses, ond dim llawer mwy. Daeth cwsmer arall

i mewn, ac felly cymerais y cyfle i guddio y tu ol i'r fframiau er mwyn cael
gwglo ei gwestiwn! Deuthum oddi yno yn benderfynol o ddarganfod mwy
am Miriam a hefyd holl ferched eraill yr ysgrythur, a gosodais her i mi fy hun
i ysgrifennu am ferch o’r Beibl bob dydd dros 40 niwrnod y Grawys a’i wneud

yn gyfrol.

Drwy godi’r llen ar storiau’r merched rhyfeddol hyn a’'u dewisiadau, fy
ngobaith yw y gallwn ddod i ddysgu mwy amdanynt a hefyd dod i wybod mwy
am gariad helaeth Duw tuag atom ni a phawb arall. Rwyf wedi dysgu cymaint
gany merched hyn ac rwy’n gobeithio y gwnewch fwynhau darllen amdanynt
gymaint ag y gwnes i fwynhau ysgrifennu amdanynt’.

Ruth Davies fu’n gyfrifol am yr addasiad Cymraeg. Meddai Ruth: Bu’r gyfrol
yn brosiect gennyf yn ystod fy mlwyddyn fel Llywydd Mudiad Chwiorydd
y Bedyddwyr. Cefais gymorth parod gyda’r cyfieithu gan rai o aelodau’r
Tabernacl a ffrindiau: Gwenllian Edwards, Luned Edwards, Zohrah Evans,
Anna Gruffudd Fleming, Calan McGreevy, Lisa Tiplady a Bethan Whittall.
Diolch i bob un ohonynt am eu gwaith a’u cefnogaeth a diolch arbennig i Bill
Davies am fod yn graig i mi ac yn barod ei gyngor a’i sylwadau bob amser.
Cyflwynaf y gyfrol hon i'r Parchedig Ddr Rosa Hunt i ddathlu blwyddyn
gyntaf ei gweinidogaeth arnom yn Y Tabernacl, Caerdydd; am ei chariad, ei
hysbrydoliaeth ddiflino ac am fod yn esiampl i ni i gyd i’w hefelychu.

Rosa Hunt yw gweinidog Eglwys y Tabernacl Caerdydd. Meddai Rosa: ‘Pan
fyddaf yn cwrdd a merched yn fy eglwys a’m cymuned, rydw i'n gweld
unigolion sy’n ddewr, gonest, ffyddlon, gweithgar, creadigol, clyfar — ac
amherffaith, fel fi! A dyna’n union y math o ferched yr ydw i’'n cwrdd & nhw
yn nhudalennau’r Ysgrythurau Hebraeg. Diolch i bawb a gyfieithodd y gyfrol
feddylgar ac ymarferol honi’r Gymraeg, i’'n hatgoffa bod lle pwysig ac arbennig
i ferched yng nghynllun Duw, nid yn unig yn nhudalennau’r Beibl ond hefyd
ym mywyd ein heglwysi a’n capeli dros Gymru heddiw’.

Diolch hefyd i Naomi Starkey am ei sylw hi ar y gyfrol: ‘Mae’r gwragedd sy’n
camu allan i’n cyfarfod o dudalennau’r llyfr hwn yn cynnwys y rhai sy’n hysbys
a’r rhai sydd bron yn anhysbys. Mae rhai o’u straeon yn gorlifo a goleuni a
gobaith; mae eraill yn drwm a phoen a thywyllwch. Beth bynnag, gall pob un
ohonynt gysylltu — hyd yn oed yn rhannol — a’n bywydau ein hunain. A dyma’r
rheswm: ynom a thrwom, rydym yn darganfod yr un Duw yr ydym ni'n ei
geisio a’i foli, ein Duw sy’n gweld, sy’n gwrando, sy’n darparu — a charu’.

Mary Jones
Mary A. Thomas

Merch a ysbrydolodd ac a anogodd - pwy well na Mari neu i fod yn
swyddogol Mary Jones. Mae gennym ym Meirionnydd le i’'w pherchnogi -
merch syml, dlawd oedd yn gweld dim anhawster yn ei sefyllfa. Dysgodd
ddarllen y Beibl yn ifanc ac roedd yn amlwg yn gwerthfawrogi neges y Gair.
Wedi cynilo am flynyddoedd, yn 1800 yn bymtheg oed penderfynu cerdded
yn droednoeth ar ei phen ei hun o Lanfihangel y Pennant i’r Bala i geisio
Beibl gan Y Parchedig Thomas Charles. Dim gweithred i'r gwangalon ond i
un a phenderfyniad anorchfygol.

Bu i Mari Jones greu ei phererindod ei hunain drwy gerdded ar hyd asgwrn
cefn Sir Feirionnydd o’i chartref i’r Bala ac yn 6l. Taith o’r dyffryn tuag at y
mynyddoedd, dros fynydd-dir hardd a thrwy goetiroedd ac ar hyd caeau,
llwybrau a ffyrdd rhamantaidd cefn gwlad. Gan fynd heibio Llyn Mwyngul
yn y dyffryn hyd at lannau Llyn Tegid.

Dychwelodd i Lanfihangel wedi derbyn ei thrysor a fyddai’n ganllaw iddi
weddill ei hoes. Dim oes hawdd fyddai o’i blaen chwaith. Priododd Thomas
Lewis Jones, dair ar ddeg mlynedd wedi’r daith a byw gyda’i mham yn
Abergynolwyn cyn symud y teulu i Bryncrug.

Bu iddynt gael chwech o blant, gyda’i gwr yn marw yn ei chwedegau
a phump o’r plant yn farw cyn cyrraedd deunaw oed. Cefnogodd y Feibl
Gymdeithas a Chenhadaeth Chwiorydd y Methodistiaid ond annhebyg y
byddai’n amgyffred y dylanwad fyddai’n cael i’r dyfodol.

Bu farw Mari yn bedwar ugain oed, yn unig, yn ddall ac yn dlawd, ond gyda’i
Beibl wrth ei hymyl. Wedi deng mlynedd fel Byd Mary Jones mae Canolfan
Pererin Mary Jones wedi ail agor yn Llanycil, Y Bala ble medrwch wario oriau
yn canfod mwy, a hynny’n ddi-dal. Mae hyn wedi caniatdu i Gymdeithas y
Beibl ddychwelyd i'w gwreiddiau. Gan ddatblygu’r gwaith drwy Gymru yn
ogystal a dathlu gweithgarwch y Gymdeithas ar draws y byd.

Mae’r Ganolfan a’r caffi ar agor o ddydd Mercher i ddydd Sul gan gynnig
croeso i bawb. Ewch draw i gefnogi’r trysor sydd gennym....

Canolfan Pererin
'/ Mary Jones
Pilgrim Centre

Mae posib dysgu mwy am y Ganolfan wrth ymweld a’u gwefan
drwy’r link yma: www.maryjones.org.uk

neu eu dilyn ar facebook/instagram i glywed unrhyw newyddion a
digwyddiadau diweddaraf ‘Canolfan Mary Jones’

-

Arddangosfa gelf “Merched y Beibl”
gan Lois Adams

Artist Cymunedol ac Efengylwraig Greadigol yw Lois Adams, sy’n
gweithio ochr yn ochr ag eglwysi yng Nghymru yn cynnig adnoddau
creadigol llawn dychymyg wrth i eglwysi geisio pontio gyda’u
cymunedau lleol a’u diwylliant. Mae wedi ymwneud ag amrywiaeth
eang o brosiectau creadigol mawr a bach, cyhoeddus a phersonol yn
y Gymraeg a’r Saesneg.

Clwb celf yn Eglwys Bedyddwyr Trefynwy ddechreuodd arddangosfa
gelf ‘Merched y Beibl’. | ddathlu Diwrnod Rhyngwladol y Merched
2023, cynhaliodd yr eglwys arddangosfa gelf a digwyddiadau yn
gysylltiedig a hanes merched amrywiol yn y Beibl. Gwahoddwyd
unrhyw artist benywaidd o unrhyw oedran a phrofiad i gyflwyno eu
gwaith celf. Roedd yn rhaid i’r holl weithiau celf gael eu hysbrydoli
neu’n seiliedig ar gymeriadau benywaidd yn y Beibl.

Cafwyd ymateb gwych, gan artistiaid proffesiynol i hobiwyr, yn
cynnwys merched o 12 i 70 oed! Mae’n arddangosfa cyfrwng cymysg
gyda phaentio, cerflunio, barddoniaeth, dawns a chan a phopeth
yn ddwyieithog. Mae’n dda bod merched yn edrych o’r newydd a
chynnig eu dehongliad eu hunain gan fod rhan fwyaf o bortreadau o
ferched Beiblaidd yn hanes celf wedi ei gynhyrchu gan ddynion.

Roedd gymaint o ymatebion cadarnhaol fel y cysylltodd eglwysi eraill
i ofyn am gael benthyg yr arddangosfa! Felly bu’r arddangosfa ar daith
o gwmpas Cymru, ym Mhontypridd, Rhydaman, Penfro, Aberystwyth,
a chyn bo hir yn yr Wyddgrug. Ym mhob lleoliad newidir y gwaith
celf gan fod artistiaid lleol yn ychwanegu eu hymatebion nhw. Mae’n
gyfrwng penigamp a naturiol i egluro hanesion o’r Beibl ac ennyn
ymateb, dechrau sgyrsiau personol gyda’r digwyddiadau cysylltiedig
yn gyfle i ymdrin @ materion ysbrydol yn ddyfnach.

Os hoffech weld ei gwaith neu ei gwahodd i’ch eglwys ewch i
https://www.loisadams.art/

Thema 2024 Adran y Chwiorydd

Thema 2024 ar gyfer gwaith Adran Chwiorydd,
lesu y Ffordd gan gynnwys adnod yn loan 14:6,

Myfi yw'r ffordd a’r gwirionedd ar bywyd.
Nid yw neb yn dyfod at y Tad ond trwof fi.

Mae adnod ein thema eleni, er yn gyfarwydd, eto yn werthfawr iawn
i’r Cristion gan ei bod yn mynegi neges greiddiol yr Efengyl. Dywed
lesu Grist yn glir mai trwyddo ef yn unig y medrwn gael perthynas fyw
gyda’r Arglwydd Dduw ei hun. lesu yw’r un arbennig sy’n gallu ein
cysylltu ni 8 Duw. Fe wnaeth hyn trwy ei farwolaeth a’i atgyfodiad, er
mwyn agor ffordd newydd ac unigryw i’w ddilynwyr i ddod at ei Dad
Nefol. Trwy lesu Grist, yn unig, y ceir adferiad ysbryd a bywyd llawn
bendithion.

Wrth i ni fel swyddogion fyfyrio ar ein thema wrth ddarparu Llyfr
Thema 2024, fe ddaeth yn amlwg pa mor bwysig yw’r Beibl i ni i
ddeall pwy yn union yw lesu Grist. Mae Gair Duw yn datguddio sut
mae lesu yn gallu mynegi mor glir a hyderus y gwirioneddau rhyfeddol
amdano’i hun fel Mab Duw.

Llyfr Thema lesu’r Ffordd yn cynnwys:

J Tystiolaethau yn adrodd am ddylanwad y Beibl ar unigolion ar
eu taith bywyd.

J Gwasanaeth ac Astudiaethau Beiblaidd o amgylch y thema.
J Adroddiadau gan nifer o sefydliadau sy’n hyrwyddo’r Beibl.
J Cynllun darllen misol a rhestr o emynau ar y thema.

. Gwybodaeth gan y Prosiectau Cenhadol sy’n derbyn nawdd

gan Adran Chwiorydd.

J ... a heb anghofio patrymau gwaul!

Thema
IESU Y FFORDD A’R '~
GWIRIONEDD A’R BYWYD

Themia Chwiarsdd 2024

Gwyliwch allan eleni eto am y Llyfr Thema newydd o fewn i’r
Dathliadau Cenhadol a gan Gynrychiolwyr gwaith Chwiorydd yn eich
ardal.

Gwerthfawrogwn yn fawr eich help eleni eto i ddosbarthu copiau yn
eang.

Bydd copiau ar gael gan Eirian Roberts, Swyddfa Chwiorydd,

01678 520065 eirian.roberts@ebcpcw.cymru

Gweddiwn dros Thema 2024 a Llyfr Thema newydd fel rhan o
Genhadaeth y Chwiorydd ac yn fodd i ddwyn tystiolaeth a gogoniant
i Dduw. Diolch yn fawr.

Grwp Mam a Phlentyn,

Eglwys Bresbyteraidd Nant Hall, Prestatyn

Yn 2023 cyfrannodd y Chwiorydd grant am £1,500 tuag at gwaith
Cenhadol ym Mhrestatyn. Dyma lythyr diolch oddi wrth gweinidog
Nant Hall, Y Parch Mike Smith a’r wraig gweithgar Coral. Mae’r
llythyr yn egluro sut defnyddiwyd yr arian, a sut mae’r gymuned
wedi estyn allan wrth agor drws y Capel i rhai oedd angen.

Arrany ‘Bubble’s Group’ a’n cynulleidfaoedd Eglwysig, hoffwn estyn ein diolch
diffuant am y rhodd hael a roddwyd i Grwp Mam a’i Phlentyn ein Heglwys
y llynedd. Mae hyn wedi ein galluogi i ymestyn ein darpariaeth wythnosol i
frodyr a chwiorydd oed hyn trwy gydol gwyliau’r ysgol. Nid yw’r rhan fwyaf o’r
gweithgareddau cyffredinol ar gyfer y teuluoedd hyn ar gael iddynt drwy gydol
gwyliau hir yr haf. Roeddem yn cydnabod hefyd y gallai lawer o deuluoedd ei
chael yn anodd darparu prydau bwyd i'w plant ar adegau o’r fath. Felly, cyn
gynted ag yr oeddem yn gwybod y byddai’r cyllid yn cael ei ddarparu roeddem
yn falch o allu cyhoeddi y byddai ein drysau’n parhau ar agor i'r grwp fel arfer.
Ond, roeddem hefyd yn gallu croesawu unrhyw frodyr a chwiorydd hyn a
hefyd y byddai pryd o fwyd am ddim ar gael i bawb a ddaeth. Hysbysebais hyn
ary grwp Facebook ‘Prestatyn Connect’ lleol ac ar fy ngrwp lleol ‘Parent-Help
Prestatyn’ a chefais gymaint o ymatebion hapus trwy linell sgwrsio roeddwn i
hefyd wedi’i sefydlu.

Prynwyd amrywiaeth o deganau ar gyfer y brodyr a chwiorydd hyn gan
gynnwys ty bach twt, gyda popty, trol chwarae hufen ia a bwydydd plastig.
Mae hwn wedi parhau i fod yn un o’n darnau chwarae mwyaf poblogaidd
gan ei fod yn apelio at bob oed. Fe wnaethom hefyd brynu gemau bwrdd, a
theganau adeiladu magnetig, Lego ac yn fwy diweddar tair cadair uchel fel y
gallem ryddhau mwy o seddi wrth y byrddau ar gyfer y plant hyn ychwanegol.
Mae ein grwp Plant Bach wythnosol yn unig yn denu tua 20-30 o rai bach ac
yr un mwyaf poblogaidd yn y dref. Gosodwyd nifer o fyrddau wrth y drws
mynediad gyda gweithgareddau crefft aeddfed wedi’u gosod allan ac roedd
y rhain bob amser yn fwrlwm o blant llawn cyffro. Fe wnaethon ni gadw ein
‘ystafell binc’ dawelach fel lleoliad mwy diogel i famau a babanod iau, fel
na fyddai swn neu brysurdeb plant hyn yn eu llethu. Fodd bynnag, roedd y
cymysgedd cyfan o grwpiau yn dod ymlaen yn dda iawn gyda’i gilydd ac fe
wnaethant fwynhau eistedd i lawr am ginio, gyda’n tim cegin yn darparu pryd
o fwyd i tua 40-50 gan gynnwys yr oedolion. Roedd hyn hefyd yn cynnwys
amrywiaeth o ffrwythau ffres ac iogwrt.

O ganlyniadifedru estyn allan ymhellach, ymunodd rhai o’r brodyr a chwiorydd
hyn a’n Clwb Plant dydd Gwener ac maent wedi parhau i wneud hynny hyd
yma, yn ogystal 8 mynychu ein heglwys a’r Ysgol Sul. Roedd hyn yn arbennig o
fuddiol i un fam sengl i bump o blant ifanc, sydd bellach yn disgwyl chweched
plentyn ac yn ymddiried y byddwn yn parhau yn ein hymdrech i’'w chefnogi ym
mha bynnag ffordd y gallwn. Mae o gwmpas 12 o wirfoddolwyr ar gyfer ein
Grwp Plant Bach, sy’n amrywio o 70-90 oed! Mae hyn yn cynnwys 5 yn y gegin
a hyd at 7 yn y brif neuadd lle rhyngom gallwn gyfarch y rhai sy’n cyrraedd a
rhyngweithio a nhw trwy gydol y sesiynau, gan ffurfio cyfeillgarwch hapus.
Rydyn ni i gyd wedi’n gwirio gan y Gwasanaeth Datgelu a Gwahardd a bob
amser yn cynnwys lluniaeth am ddim, gweithgaredd crefft, sesiynau chwarae
agored, cerddoriaeth/canu/dawns (dan arweiniad fy ngwr, y Parch.Mike Smith
ar y gitar). Hefyd, tua unwaith y mis byddaf yn perfformio sioe bypedau gyda
fy marionettes y tu mewn i'r eglwys.

Hefyd, am y tro cyntaf fe fynychodd rhieni a phlant ein grwp ein drama Geni a
gwisgo fyny i ymuno! Rydyn ni i gyd wrth ein bodd gyda sut mae popeth wedi
datblygu a sut mae’r grant hwn wedi galluogi ein gwaith gyda theuluoedd
ifanc i ddatblygu a ffynnu. Hefyd mae ein niferoedd yn parhau i gynyddu ac
mae teulu Mwslimaidd ifanc wedi ymuno a ni yn ddiweddar. Enw ei phlentyn
bach oedd Ishmael a sylwodd ar goeden deulu Feiblaidd roeddwn i wedi’i
gwneud a’i harddangos ar gyfer ein Hysgol Sul. Roeddwn i mor falch fy mod
wedi cynnwys mab cyntaf-anedig Isaac, ‘Ishmael’ arno er mwyn iddi ei weld!

Felly, rydym yn diolch i chi o waelod calon. Cofion gorau gen i,
Coral Smith a fy ngwr, y Parch. Mike Smith ynghyd a’r Tim.

Diweddariad GOLUD dementia

Fel y gwyddoch, mae cynllun GOLUD yn bodoli i gefnogi ffydd a bywyd y
rhai o fewn i gymdeithas ein Heglwysi sy’n byw gyda dementia.

Dyma ymgyrch ddiweddaraf y cynllun:

Mae’r Llawlyfr ar gyfer Eglwysi ac Arweinwyr
Eglwysig yn cynnig canllawiau ymarferol ar arferion
da o fewn amgylchedd yr eglwys, gan ein hannog
i ystyried newidiadau bychain a fydd yn caniatau i
bobl i barhau i fynychu capel.

Rhaglen GOLUD Scheme

Tr:psnrl Fhydd o Bywyd Treas'.l-'lng Faith and Life

DEMENTIA

Mae’r Llawlyfr hefyd yn cynnig syniadau ar gyfer
sut y gallwn gyfathrebu’n effeithiol a’r rhai y mae
dementia yn effeithio ar eu sgiliau cyfathrebu.

Ceir ynddo bennod sy’n rhoi sylw arbennig i gefnogi Gofalwyr. Rydym hefyd
wedi cynnwys syniadau ar gyfer Gwasanaethau sy’n ddementia-gynhwysol,
o fewn yr eglwys neu gartref gofal, ynghyd a syniadau ar gyfer sefydlu Caffi
Cof a Chlwb Cyfeillgarwch.

Ein prif ffocws ar gyfer blwyddyn olaf GOLUD yw cyflwyno hyfforddiant
penodol yn ymwneud a’r Llawlyfr i bob Henaduriaethau.

Os am fwy o wybodaeth ar gyfer trefnu sesiwn i Eglwysi unigol neu ary cyd,
cysylltwch a:

Carys Davies - carys.davies@ebcpcw.cymru 01248 750323/07902059832
Sarah Morris - sarah.morris@ebcpcw.cymru 01559 364928/07554005423

Eglwys Bresbyteraidd Cymru
% The Presbyterian Church of Wales

Swyddfa Adran y Chwiorydd,
Coleg y Bala, Y Bala, Gwynedd LL23 7RY
Ffon: 01678 520065 | e-bost: eirian.roberts@ebcpcw.cymru

Cysodwyd gan Aled Davies, Chwilog 07894 580192
Argraffwyd gan WPG, Y Trallwng 01938 552260



